
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1․Ընթացիկ իրավիճակը, իրավական ակտի ընդունման անհրաժեշտությունը
Երևան քաղաքի առաջին ատյանի ընդհանուր իրավասության դատարանի կողմից 2020 թվականի հունիսի 10-ին տրված թիվ ԵԿԴ/2361/02/08 կատարողական թերթի համաձայն՝ Հայաստանի Հանրապետությունը՝ ի դեմս Կառավարության, Կորյուն Մովսիսյանի իրավահաջորդ Արմեն Կորյունի Մովսիսյանին անհատույց սեփականության իրավունքով պետք է հատկացնի հողամաս։ Դատարանը, հիմք ընդունելով 01.01.2002-15.04.2004թթ. ժամանակահատվածում գործող խմբագրությամբ «Բռնադատվածների մասին» օրենքի 6-րդ հոդվածը և 05.12.2002-31.12.2003թթ. ժամանակահատվածում գործող խմբագրությամբ Հողային օրենսգրքի 64-րդ հոդվածի 1-ին մասի 5-րդ կետը, նշել է, որ Արմեն Մովսիսյանին հողամասը պետք է հատկացվի վերջինիս իրավանախորդների նախկին բնակության վայրում՝ ՀՍՍՀ Կոտայքի շրջանի Քանաքեռ գյուղում։ Առկա են իրավահավաստող փաստաթղթեր՝ ի հավաստումն այն հանգամանքի, որ ՀՍՀՀ Կոտայքի մարզի Քանաքեռ գյուղը ներկայումս գտնվում է Երևան քաղաքի վարչական շրջանում (հիմքը՝ Կադաստրի կոմիտեի 2021 թվականի հոկտեմբերի 19–ի թիվ ՍԹ/9526–2021 գրություն): Կադաստրի կոմիտեն քննարկման առարկա դարձած 0․07997 հա մակերեսով հողամասի հատակագիծի վերաբերյալ տրամադրել է նշված կոորդինատներով պարփակված անշարժ գույքի միավորների նկատմամբ գրանցված իրավունքների վերաբերյալ տեղեկատվություն, ինչպես նաև կից ներկայացրել է տարածքի էլեկտրոնային քարտեզից հատված։ Երևան քաղաքի Արաբկիր վարչական շրջանում գտնվող թիվ 01–003–0408–0073 կադաստրային ծածկագրով հողատարածքը հանդիսանում է համայնքային սեփականություն և նշված տարածքում սեփականության իրավունքի պետական գրանցում կատարված չէ (հիմքը՝ Կադաստրի կոմիտեի 2022 թվականի մայիսի 25 –ի թիվ ՍԹ/5369-2022 գրություն)։

	Նշված խնդրի կարգավորման նպատակով Երևանի քաղաքի ավագանին 2023 թվականի սեպտեմբերի 12-ի թիվ 840-Ա որոշմամբ Հայաստանի Հանրապետությանն է նվիրել Հայաստանի Հանրապետության Երևան համայնքի սեփականությունը հանդիսացող՝ Հայաստանի Հանրապետության Երևան քաղաքի Արաբկիր վարչական շրջանում գտնվող թիվ 01–003–0408–0073 կադաստրային ծածկագրով հողամասից 0․07997 հա մակերեսով հողատարածքը, որն էլ Նախագծով ամրացվելու է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հետագայում Արմեն Կորյունի Մովսիսյանին անհատույց սեփականության իրավունքով հատկացնելու նպատակով։
		Ելնելով ողջ վերոգրյալից, հիմք ընդունելով թիվ ԵԿԴ/2361/02/08 քաղաքացիական գործով 11.12.2018թ. կայացրած վճռը և կատարողական թերթի պահանջը՝ ձեռնարկվել են օրենքով նախատեսված համապատասխան միջոցներ Արմեն Կորյունի Մովսիսյանին անհատույց սեփականության իրավունքով նշված հողամասը հատկացնելու նպատակով։ 
2․Առաջարկվող կարգավորման բնույթը
Վերոնշյալ խնդրին լուծում տալու նպատակով՝ մշակվել է «Որպես նվիրատվություն գույք ընդունելու, ամրացնելու և անհատույց սեփականության իրավունքով հատկացնելու մասին» ՀՀ կառավարության որոշման նախագիծը (այսուհետ՝ Նախագիծ), որով որպես նվիրատվություն Հայաստանի Հանրապետությանը՝ ընդունվելու է Հայաստանի Հանրապետության Երևան համայնքի սեփականությունը հանդիսացող՝ Հայաստանի Հանրապետության Երևան քաղաքի Արաբկիր վարչական շրջանում գտնվող թիվ 01–003–0408–0073 կադաստրային ծածկագրով հողամասից 0․07997 հա մակերեսով հողատարածքը և ամրացվելու է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հետագայում Արմեն Կորյունի Մովսիսյանին անհատույց սեփականության իրավունքով հատկացնելու նպատակով։

3․Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տարածքային կառավարման և ենթակառուցվածքների նախարարության կողմից։
4․Ակնկալվող արդյունքը
Նախագծի ընդունման արդյունքում որպես նվիրատվություն Հայաստանի Հանրապետությանը՝ ընդունվելու է Հայաստանի Հանրապետության Երևան համայնքի սեփականությունը հանդիսացող՝ Հայաստանի Հանրապետության Երևան քաղաքի Արաբկիր վարչական շրջանում գտնվող թիվ 01–003–0408–0073 կադաստրային ծածկագրով հողամասից 0․07997 հա մակերեսով հողատարածքը և ամրացվելու է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ հետագայում Արմեն Կորյունի Մովսիսյանին անհատույց սեփականության իրավունքով հատկացնելու նպատակով։ Որպես վերջնարդյունք, կկատարվի թիվ ԵԿԴ/2361/02/08 քաղաքացիական գործով 11.12.2018թ. կայացրած վճռի և կատարողական թերթի պահանջը։
5․ «Որպես նվիրատվություն գույք ընդունելու, ամրացնելու և անհատույց սեփականության իրավունքով հատկացնելու մասին» Կառավարության որոշման Նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում չի նախատեսվում:
6․Կապը ռազմավարական փաստաթղթերի հետ․
Նախագծի ընդունումը կապված չէ ռազմավարական փաստաթղթերի հետ։

